
U NASTAVKU AKCUE "DAMASK" U SARAJEVU
UHAPŠEN DVADESETDEVETOGODIŠNJAK

Džihadiste iz BiH slao
na sirijsko ratište

D.SLADOJEVIĆ

SARAJEVO - Pripadnici
Državne agencije za istrage i
zaštitu (SIPA) uhapsili su juče
na području Sarajeva dvade-
setdevetogodišnjeg A.I., osu-
mnjičenog da je više godina
ratovao na sirijskom i iračkom
ratištu.

Osim toga, istražioci ga terete
i da je bio uključen u transporto-
vanje državljana BiH na teritoriju
Sirije.

Akcija je, po nalogu tužioca
iz Odsjeka za terorizam Tu-
žilaštva BiH, sprovedena u jutar-
njim časovima, kada su
pripadnici SIPA pretresli i stan
kojikoristi ovaj mladić

"Meta pretresa su, osim stana
na području sarajevske opštine
Novi grad, bili i vozilo, te računar
i informatička oprema koju koris-
ti osumnjičeni", saopšteno je iz
Tužilaštva BiH.

Ime osumnjičenog istražioci
nisu željeh da otkriju, ah su pot-
vrdili da su policijske agencije i
tužioci utvrdili da je on od 2012.
do 2014. godine više puta na po-
dručju Sirije i Iraka učestvovao u
oružanim sukobima boreći se na
strani radikalnih terorističkih gru-

pa i organizacija.
"Bio je pripadnik paravojnih

struktura koje su od strane Savje-
ta bezbjednosti UN-a proglašene
terorističkom organizacijom", na-
veh su iz Tužilaštva BiH, iz kojeg
ističu da imaju i dokaze da je rle-
galno transportovao bh. gradane u
Siriju.

Kristina Jozić, portparol SI-
PA, navela je da je ova akcija re-
alizovana po naredbama Suda
BiHiTužilaštvaBiH.

Potvrdeno je, takode, da su

temeljnim operativnim radom
prikupljene informacije i fotogra-
fije osumnjičenog za vrijeme dok
je bio u Siriji u "ulozi" člana tero-
rističkihgrupa.

Akcija "Damask" do sada je
rezultirala hapšenjem oko 50 oso-
ba koje povezuju s terorizmom.
Proteklih nekoliko mjeseci njeno
težište je bilo usmjereno i na Veli-
ku Kladušu, gdje je nedavno uha-
pšeno nekoliko osumnjičenih za
vrbovanje boraca za potrebe
Islamske države, čija su obilježja
pronadena tokom pretresa, baš
kao i oružje.

Nedavno je u sklopu ove
akcije "dolijao" i Mirel Karajić
(30) iz Velike Kladuše, a koji je
"pokupljen" na Medunarodnom
aerodromu Sarajevo zbog sumnje
da je od novembra 2014. do juna
prošle godine bio na sirijskom ra-
tištu, gdje je ratovao na strani te-
rorista.

S Karajićem je put Sirije oti-
šao i njegov sugradanin Ahja Ke-
serović, pripadnik vehabijske
zajednice u BiH, u koju ga je
uključio Husein Bilal Bosnić, a
koji je takode pao u akciji "Da-
mask", te je zbog terorizma ne-
pravosnažno osuden na sedam
godina robije.

